Халықаралық мейіргер күніне арналған 
«Алғашқы медициналық- санитарлық көмектегі мейіргер қызметінің рөлі» атты республикалық ғылыми-практикалық конференцияның
Қарары

Астана қ.                                                                  16 мамыр 2014ж.

Мейіргер ісімен мейіргер мамандығы дамуының әлемдік беталысы қазіргі денсаудық сақтау жүйесінде мейіргер рөлінің едәуір күшейгенін көрсетіп отыр.
Бастапқы кезде мейіргер тек қана орта медициналық персоналға жатқызылды, дәрігерге тікелей бағынып, өзінің кәсіби қызметін оның басшылығында іске асырып келді. Бүгінгі таңда ғылыми көзқарасқа және дәлелді практикаға негізделген мейіргер ісінің қолданыстағы теориялары мейіргеді дәрігердің теңқұқықты әріптесі ретінде көрсетіп отыр, ол дәрігерге тәуелсіз мейіргерлік шешімдер қабылдайды, мейіргерлік күтімді жоспарлайды және дәлелді түрде іске асырады, оны мейіргерлік құжаттамада көрсетеді.
Медициналық көмектің барлық деңгейлерде тиімділігін арттыру үшін, дәрігер мен мейіргер пациентке тиісінше дәрігерлік көмек көрсете отырып, мамандардың көпмаманды командасы ретінде жұмыс істейді.
Сондықтан мейіргерлік көмек үздік дәлелді практикаға сәйкес денсаулық сақтау жүйесінде кәсіби қызметтің дербес саласы болып табылады. Мейіргер ісінің мамандары қазіргі таңда даярлықты тек базалық техникалық және кәсіби білім деңгейінде өтіп қоймай, сонымен қатар бакалавриат, магистратура, докторантура шегінде де өтіп жатыр.
Сонмен қатар денсаулық сақтау ісінде едәуір жетістіктерге жеткен елдерде жоғары білімді мейіргерлердің үлесі жұмыс істейтін мейіргер ісімен мамандарының жалпы санының 50-60%-тен астамын құрайды.
Қазақстанда мейіргер ісі бойынша академиялық бакалавриаттың білім беру бағдарламаларын 2007- жылдан, мейіргер ісі бойынша магистратураны 2011- жылдан енгізе бастады. Мейіргерлік күтім шегінде тәуелсіз, жауапкершілікті, клиникалық шешімдер қабылдай алатын мейіргер ісі мамандарының жетіспеушілігі орын алып отыр.
Практикалық денсаулық сақтау жүйесінде мейіргер ісінің бакалаврлары мен магистрлерінің функциялық міндеттері халықаралық стандарттарға сәйкес келмейді, олардың жұмысқа орналасуы мен мансабының өсуі шешілмей келеді, мейіргерлердің жұмыс жүктемесі жоғары болып,еңбекақысы төмен күйінде қалып отыр, мейіргерлік құжаттама мен дәлелді мейіргерлік практика жоқ. Аталған бүкіл проблемалар қазіргі таңда қолданыстағы нормативтік-құқықтық құжаттарда өз шешімін таппай отыр.
Қазақстанның Болон процесіне кіруі мейіргер ісі бойынша білім беруді, кәсіби стандарттарды, біліктілігін және лауазымдық ұстанымын Европалық нұсқаулықтарға сәйкестендіру қажеттігін тудырып отыр.
Қазақстан үшін мейіргерлік қызметті дамыту барлық деңгейлерде мейіргерлік білім беруді дамытуды, білім деңгейіне сәйкес әртүрлі лауазымдық ұстанымдағы  мейіргер ісі мамандарының институтын практикаға енгізуді білдіреді. Нәтижесінде теңқұқықты дәрігерлік және мейіргерлік ұйымдық құрылымдары және менеджмент жүйесі бар медициналық ұйымдардың одан әрі дамуын, мейіргер ісі мамандарының және мейіргерлік құжаттаманың енгізілуін, инновациялық мейіргерлік технологияларды таратуды, қазіргі заманғы мейіргерлік дәлелді практиканы, фундаментальдық және қолданбалы мейіргерлік ғылымды дамытуды, дәрігерлермен әр түрлі деңгейдегі мейіргерлер арасындағы функционалдық міндеттерді дәл межелеуді және бөлістіруді көздейді.
	Жоғарыда айтылғандарды негізге ала отырып, Конференция қатысушылары төмендегі қарарды қабылдады:
       1.Мейіргер ісін реформалау және жаңа формациядағы мейіргер ісі маманын қалыптастыру жолымен ҚР денсаулық сақтау жүйесінің жұмыс істеуінің тиімділігін арттыру мақсатында Қазақстан Республикасында мейіргер ісін 2020 жылға дейін дамыту тұжырымдамасы мақұлдансын.
       2. «Қазақстан мейіргерлерінің ұлттық қауымдастығын» құру туралы бастамаға қолдау көрсетілсін.
3. Ұсыныс жасалсын:
ҚР Денсаулық сақтау министрлігі:
     - денсаулық сақтау министрлігінің Республикалық медицина колледжін қайта құру бойынша шаралар қабылдасын және мейіргер ісі мамандарын даярлау жүйесінде жүргізілетін реформада үйлестірушілік рөлі анықталсын;
   - европалық нұсқаулықтарға сәйкес мейіргер ісі мамандарын даярлау стандарттарын әзірлеуді және бекіттіруді, оның ішінде 2014-жылдың қыркүйегінен бастап 6 ірі аймақтық медициналық колледждер базасында қолданбалы бакалавриат бағдарламаларын енгізуді қамтамасыз етсін;
    - жаңа стандарттарға сәйкес, оның ішінде аралықтан оқыту, сырттай-іштей оқыту бағдарламалары бойынша, әртүрлі деңгейдегі білімі бар ( ТиПо, бакалавриат, магистратура, докторантура) мамандардың қажеттігі болжамына сәйкес жұмыс істеп жүрген мейіргерлерді кезең-кезеңмен қайта даярлау туралы мәселені түбегейлі қарастырсын;
    - мейіргерлік қызметті, оның ішінде барлық деңгейдегі мейіргерлердің жаңа кәсіби стандарттарын, реформалауды тиімді іске асыру үшін, тиісті нормативтік-құқықтық базаны әзірлеу бойынша шаралар қабылдансын;
Облыстардың, Астана және Алматы қалаларының Денсаулық сақтау басшылары:
     - облыстардың, Астана және Алматы қалаларының Денсаулық сақтау басшылары жанынан мейірбике ісін дамыту жөніндегі үйлестіруші кеңес құрылсын;
     - басқарма құрылымында мейіргер ісі бойынша бас штаттық мамандар қарастырылсын;
     - мейіргер ісі реформасының қажеттіктеріне, жаңа білім беру бағдарламаларына және аккредиттеу талаптарына сәйкес ведомостволық бағынышты медициналық колледждерді институтцияналдық дамыту бойынша шаралар қабылдасын;
    - стационарларда, емханаларда және басқа жұмыс орындарында тәлімгерлік бағдарламаларын енгізу, білімгер білім беру ұйымы және клиникалық база арасындағы жауапкершілікті бөлісу арқылы клиникалық практиканың тиімді өтуіне жағдай қамтамасыз етілсін;
   - мейіргердің жаңа рөлін, беделін көтеру үшін тұрғындарға бағытталған ҚР шаралары әзірленсін және іске асырылсын;
   - жаңа құрылған «Қазақстан мейіргерлерінің ұлттық қауымдастығы» -«Қазақстан мейіргерлерінің этикалық кодексін әзірлеп тағайынды тәртіпте қабылдансын
4. ҚР ДСМ мейіргер ісі бойынша үйлестіру кеңесі Қазақстан Республикасында 2020 жылға дейін мейіргер ісін дамыту тұжырымдамасын іске асыру бойынша шаралар жоспарын әзірлесін.





Халықаралық мейіргер күніне арналған «АМСК-тегі мейіргер қызметінің рөлі» атты республикалық ғылыми- практикалық конференция қатысушылары


[bookmark: _GoBack]
